ԱՄՓՈՓԱԹԵՐԹ

«ՍՈՑԻԱԼԱԿԱՆ ԳՈՎԱԶԴԻ ՄԱՍԻՆ ՕՐԵՆՍԴՐՈՒԹՅԱՆ ՊԱՀՊԱՆՄԱՆ ՆԿԱՏՄԱՄԲ ՎԵՐԱՀՍԿՈՂՈՒԹՅՈՒՆ ԻՐԱԿԱՆԱՑՆՈՂ ԼԻԱԶՈՐ ՄԱՐՄՆԻՆ ԿԻՑ ՍՏԵՂԾՎԱԾ ՀԱՆՐԱՊԵՏԱԿԱՆ ՀԱՆՁՆԱԺՈՂՈՎԻ ՁԵՎԱՎՈՐՄԱՆ ԵՎ ԳՈՐԾՈՒՆԵՈՒԹՅԱՆ ԿԱՐԳԸ ՍԱՀՄԱՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
	հ/հ
	Առաջարկության հեղինակը, գրության ամսաթիվը, գրության համարը


	Առաջարկության բովանդակությունը
	Եզրակացու-

թյուն
	Կատարված փոփոխությունը

	1. 1.
	ՀՀ տարածքային կառավարման և զարգացման նախարարության 

10.10.2016 թ.
N  01/16.1/4180-16 գրություն
	Դիտողություններ և առաջարկություններ չկան:
	Ընդունվել է ի գիտություն:
	

	2. 
	ՀՀ բնապահպնության նախարարություն

07.10.2016 թ.

N 1/04.3/12087-16 գրություն
	Դիտողություններ և առաջարկություններ չկան:
	Ընդունվել է ի գիտություն:
	

	3. 
	ՀՀ աշխատանքի և սոցիալական հարցերի նախարարության
10.10.2016 թ.
N ԱԱ/ՀՄ-2-3/9390-16 գրություն
	Դիտողություններ և առաջարկություններ չկան:
	Ընդունվել է ի գիտություն:
	

	4. 
	ՀՀ առողջապահության նախարարության
12.10.2016 թ.

N ՎՊ/11.1/11070-16 գրություն
	Դիտողություններ և առաջարկություններ չկան:
	Ընդունվել է ի գիտություն:
	

	5. ՀՀ
	ՀՀ արտակարգ իրավիճակների նախարարության

13.10.2016 թ.

N 1/06.1/11708-16 
գրություն
	Դիտողություններ և առաջարկություններ չկան:
	Ընդունվել է ի գիտություն:
	

	6. 2.
	Երևանի քաղաքապետարանի
12.10.2016 թ.
N 01/7-70159Հ 
գրություն

	«Սոցիալական գովազդի մասին օրենսդրության պահպանման նկատմամբ վերահսկողություն իրականացնող լիազոր մարմնին կից ստեղծված հանրապետական հանձնաժողովի ձևավորման և գործունեության կարգը սահմանելու մասին» ՀՀ կառավարության որոշման նախագծի վերաբերյալ տեղեկացնում եմ, որ նախագծի հավելվածի 3-րդ և 10-րդ կետերով կարգավորվող դրույթների միջև առկա է հակասություն՝ հանրապետական հանձնա-ժողովի անհատական կազմը հաստատող պաշտոնական անձի մասով:

	Ընդունվել է:

	Կատարվել է համապատասխան փոփոխություն:

	7. 
	ՀՀ ֆինանսների նախարարության 

20.10.2016 թ.

N 01/11-1/23999-16 գրություն
	1. Նախագծի հավելվածով հաստատված կարգի (այսուհետ՝ կարգ) 3-րդ կետով նախատեսվում է, որ hանրապետական հանձնաժողովը հասարակական հիմունքներով գործող մարմին է, որի անհատական կազմը հաստատում է լիազոր մարմնի ղեկավարը, իսկ կարգի 9-րդ և 10-րդ կետերում նշվում է, որ հանրապետական հանձնաժողովի թեկնածուների ցուցակը հաստատվում է Հայաստանի Հանրապետության վարչապետի կողմից, և հանձնաժողովն իր լիազորությունները ստանձնում է Հայաստանի Հանրապետության վարչապետի կողմից դրա անհատական կազմի հաստատման օրվան հաջորդող օրը: Այս առումով, անհրաժեշտ է նկատի ունենալ, որ հանձնաժողովի անհատական կազմի հաստատման իրավասության կապակցությամբ առաջանում է հակասություն վերոնշյալ դրույթների միջև, ուստի, առաջարկում ենք հստակեցնել նախ նշված ոլորտում պետական կառավարման համապատասխան լիազոր մարմնին, ապա սահմանել, թե կոնկրետ ում կողմից է հաստատվում հանձնաժողովի անհատական կազմը:
2. Օրենքի 2-րդ հոդվածի համաձայն՝ սոցիալական գովազդը առևտրային բնույթ չկրող (շահույթ ստանալու նպատակ չհետապնդող) համապատասխան բնագավառների վերաբերյալ հասարակությանը իրազեկելու նպատակով տարածվող տեղեկատվություն է: Հաշվի առնելով վերոգրյալը՝ առաջարկում ենք կարգի 15-րդ կետում գովազդը սոցիալական չճանաչելու հիմք նախատեսել նաև գովազդի՝ առևտրային բնույթ կրելու դեպքը:

3. Հաշվի առնելով «Իրավական ակտերի մասին» ՀՀ օրենքի 37-րդ հոդվածի 7-րդ մասի պահանջները՝ առաջարկում ենք Կարգի 23-րդ կետում նախատեսել նաև հանրապետական հանձնաժողովի նախագահի նշանակման կարգը:


	Ընդունվել է:
Ընդունվել է:

Ընդունվել է:
	Կարգի 9-րդ և 10-րդ կետե-րում «Հայաստանի Հանրա-պետության վարչապետի» բառերը փոխարինվել է «լիազոր մարմնի ղեկավա-րի» բառերով: Իսկ կարգի   1-ին կետով նախատեսվել է, որ լիազոր մարմինը ՀՀ մշակույթի նախարարու-թյունն է, բացի այդ, ՀՀ մշակույթի նախարարության կողմից մշակվել և շրջանառության մեջ է դրվել «Հայաստանի Հանրապե-տության կառավարության 2001 թվականի հոկտեմբերի 1-ի N 917 որոշման մեջ լրացում  կատարելու մասին» ՀՀ կառավարու-թյան որոշման նախագիծը, որով գովազդի մասին օրենսդրութան պահպան-ման նկատմամբ վերահսկո-ղություն իրականացնող ՀՀ պետական կառավարման լիազորված մարմնի իրավա-սությունները սոցիալական գովազդի մասով վերապահ-վել է ՀՀ մշակույթի նախա-րարությանը:
Կատարվել է համապատասխան լրացում:
Կատարվել է համապատասխան փոփոխություն, կարգի 20-րդ կետը լրացվել է նոր  նախադասությամբ:

	8. 
	ՀՀ արդարադատության նախարարության
28.10.2016 թ.
N 01/14/13760-16 գրություն
	1. Նախագծի 2-րդ կետն անհրաժեշտ է հանել՝ նկատի ունենալով, որ այն կրկնում է  «Գովազդի մասին» ՀՀ օրենքի 13-րդ հոդվածի դրույթները: Տվյալ առաջարկը բխում է «Իրավական ակտերի մասին» ՀՀ օրենքի 45-րդ հոդվածի 2-րդ մասի պահանջներից:

Միաժամանակ հայտնում ենք, որ նույն կետում «տեղական ինքնակառավարման մարմինների ղեկավարներ» հասկացությունը չի բխում «Տեղական ինքնակառավարման մասին» ՀՀ օրենքի պահանջներից, որտեղ նախատեսվում է «համայնքի ղեկավար» հասկացությունը: 
2. Նախագծի 1-ին կետով հաստատվող հավելվածի /այսուհետ՝ հավելված/ 1-ին կետում «կարգը սահմանում է» բառերն անհրաժեշտ է փոխարինել «կարգով կարգավորվում են» բառերով` նկատի ունենալով «Իրավական ակտերի մասին» ՀՀ օրենքի 14-րդ հոդվածի 3-րդ մասի պահանջները:
3. Հավելվածի 4-րդ կետում նշված է «մշակույթի նախարարությունը» ձևակերպումը, այնինչ 3-րդ կետում և ամբողջ տեքստում կիրառվում է «լիազոր մարմին» ձևակերպումը: Այդ առումով, միևնույն միտքն արտահայտելիս պետք է կիրառվեն միևնույն տերմինները կամ բառակապակցությունները՝ համաձայն «Իրավական ակտերի մասին» ՀՀ օրենքի 36-րդ հոդվածի 4-րդ մասի պահանջների:
4. Հավելվածի 7-րդ կետում անհրաժեշտ է հստակեցնել, թե հանրապետական հանձնաժողովի անդամների թեկնածուների ընտրությունն ինչ կարգով և չափանիշներով է իրականացվելու: Տվյալ դեպքում խոսքը քաղաքացիական հասարակության ներկայացուցիչների մասին է, որոնք առաջադրվելու են տարբեր կազմակերպությունների կողմից:
5. Հավելվածի 10-րդ կետում լրացուցիչ հիմնավորման կարիք ունի, թե ինչու է հանրապետական հանձնաժողովը գործում «երկու տարվա ժամկետով»:
6. Հավելվածի 13-րդ կետի 3-րդ ենթակետում անհրաժեշտ է հստակեցնել, թե հաշվետվությունն ինչ դրույթներ է պարունակելու:

Նույն կետի 6-րդ ենթակետի պահանջի համաձայն հանրապետական հանձնաժողովին ներկայացվող հայտի ձևը սահմանում է հանրապետական հանձնաժողովը: Հավելվածի 3-րդ կետի համաձայն հանրապետական հանձնաժողովը հասարակական հիմունքներով գործող մարմին է, ուստի չի կարող հայտի ձև սահմանել՝ նկատի ունենալով ՀՀ Սահմանադրության 6-րդ հոդվածի պահանջները, համաձայն որոնց Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Այդ առումով հայտի ձևը կարող է սահմանվել սույն նախագծով:
7. Հավելվածի 24-րդ կետի 10-րդ ենթակետում «կանոնադրությամբ» բառը փոխարինել «կարգով» բառով՝ նկատի ունենալով, որ նախագծի 1-ին կետով հաստատվում է «Սոցիալական գովազդի մասին օրենսդրության պահպանման նկատմամբ վերահսկողություն իրականացնող լիազոր մարմնին կից ստեղծված հանրապետական հանձնաժողովի ձևավորման և գործունեության կարգը»:
	Ընդունվել է:
Ընդունվել է:

Ընդունվել է:

Ընդունվել է:

Ընդունվել է:
Ընդունվել է:

Ընդունվել է:


	Նախագծի 2-րդ կետը հանվել է:
Կատարվել է համապատասխան փոփոխություն:

Կարգում կատարվել է համապատասխան փոփոխություն:
Խմբգրվել է, կարգը լրացվել է նոր 8-րդ կետով:
Կետը խմբագրվել է:
Կարգի 13-րդ կետի 3-րդ ենթակետում հաշվետվու-թյան բովանդակություն սահմանելու անհրաժեշտու-թյունը չկա, քանի որ հաշ-վետվություն ներկայացնելու ձևը ազատ է և այն որոշվե-լու է հանրապետական հանձնաժողովի  կողմից, բացի այդ, սույն դրույթը  բխում է նաև «Գովազդի մասին» ՀՀ օրեն-քի 13-րդ հոդ-վածի 1.3-րդ մասի պահանջից:
Իսկ կարգի 6-րդ ենթակետը հանվել է, հայտի ձևը սահ-մանվելու է ՀՀ կառավարու-թյան կողմից, կարգի 13-րդ կետի 1-ին ենթակետը  խմբագրվել է:
Կատարվել է համապատասխան փոփոխություն:

	9. 
	ՀՀ կրթության և գիտության նախարարության
02.11.2016 թ.

N 01/22-1/13796-16 գրություն
	Դիտողություններ և առաջարկություններ չկան:
	Ընդունվել է ի գիտություն:
	


Ա. ԱՄԻՐՅԱՆ
